
ZA: Direkcija za evropske integracije BiH 
       Vijeće ministara BiH 
       Vlada Republike Srpske 

       Vlada Federacije BIH
Predmet: Zahtjev za uključivanje žena iz civilnog sektora u rad Radnih grupa za evropske integracije i Komisije za evropske integracije 

Poštovani/e, 

U ime Ženske mreže za evropsku BiH, neformalnog pokreta koji čine žene različitih stručnih profila iz BiH, regiona i Evrope, pozivamo Vas da se prilikom formiranja Radnih grupa za evropske integracije i Komisije za evropske integracije, rukovodite i Zakonom o ravnopravnosti polova BiH, te obezbijedite ravnopravnu zastupljenost žena iz civilnog sektora u ovim tijelima. 
Smatramo izuzetno važnim obezbijediti ravnopravno učešće žena u svim zajedničkim tijelima u okviru sistema koordinacije procesa evropskih integracija, kako bi njihov rad imao puni legitimet i odražavao potrebe i interese većinskog dijela stanovništva u BiH. Bez integrisanja rodne perspektive u pripremu odgovora, a potom i proces pregovaranja o pojedinim poglavljima, ne može se govoriti o približavanju i ispunjavanju EU standarda. 

Žene, predstavnice civilnog društva u BiH, imaju kapacitete, znanja i stručnost neophodne da se priprema odgovora na Upitinik EU, a potom i pregovori o poglavljima,  urade na kvalitetan i zadovoljavajući način, koji će uobziriti i realno stanje na terenu i potrebe različitih grupa i koji će, prije svega, obezbijediti legitimitet Radnih grupa za evropske integracije bez kojih ni druga tijela,  čije formiranje je predviđeno Odlukom o sistemu koordinacije procesa evropskih integracija u Bosni i Hercegovini (od 23. avgusta 2016.) neće moći kvalitetno raditi. 

Imajući na umu iskustva drugih zemalja iz regiona koje su prošle ili prolaze kroz ovaj process (Slovenije, Hrvatske, Srbije, Crne Gore i Makedonije), Ženska mreža za evropsku BiH nudi Vam svoje resurse i ekspertizu i spremni smo se maksimalno uključiti i pridonijeti procesu pridruživanja BiH Evropskoj uniji, unoseći u rad stručnih tijela i neophodnu rodnu dimenziju. 

Za sve dodatne informacije možete se obratiti Helsinškom parlamentu građana Banjaluka koji trenutno koordinira radom Ženske mreže za evropsku BiH.

S poštovanjem,

Svjetlana Marković

Helsinški parlament građana Banjaluka

